
PREGUNTA ORAL DO GRUPO MUNICIPAL DE COMPOSTELA ABERTA SOBRE OS SERVIZOS DE

CONSERXARÍAS E LIMPEZA DOS CENTROS EDUCATIVOS E DAS INSTALACIÓNS DEPORTIVAS

QUE ACTUALMENTE SEN CONTRATO

O Grupo Municipal de Compostela Aberta, ao abeiro do regulamento orgánico municipal do Concello de

Santiago, presenta a seguinte PREGUNTA ORAL, sobre varios servizos de limpeza e conserxería que

actualmente están sen contrato no Concello de Santiago:

EXPOSICIÓN DE MOTIVOS

No Pleno ordinario correspondente ao mes de xullo do 2021 o grupo municipal de Compostela Aberta

preguntou por varios servizos de limpeza e conserxaría, en diferentes dependencias ou equipamentos

municipais que naquel momento e estaban sen contrato, manténdose aínda hoxe en precario:

● Servizo de limpeza nos edificios e instalacións dependentes do Concello de Santiago.

● Servizo de Limpeza, conserxería e control dos CEIPs dependentes do Concello de

Santiago.

● Prestación integral dos servizos de conserxería e limpeza en varias instalacións

deportivas municipais de Santiago.

O motivo da pregunta era transparentar as intencións ou previsións que tivera o goberno local ao

respecto destes servizos e da súa futura licitación, sexa mantendo o modelo actual ou sexa cunha

reorganización e, no segundo caso, como vai garantir a igualdade de condicións laborais a igual traballo

de todo o persoal dos servizos. Sendo a resposta da concelleira delegada de contratación a seguinte:

“Traballamos para ter estes concursos licitados no último cuadrimestre do ano, ese é o

noso obxectivo (...) e como non podía ser doutra maneira respectando tres elementos

básicos: garantía das condicións laborais do persoal que traballa nos citados servizos,

tanto as condicións fixadas nos convenios xerais de aplicación como as derivadas dos

complementos ad personam; o segundo elemento básico é a calidade dos servizos

públicos e o terceiro elemento básico, e non menos importante, é o incremento

controlado do gasto corrente correspondente. Con estas tres variables a vontade do

goberno municipal é ter resolta a licitación destes concursos antes de que finalice o ano”

De todos eles, só o primeiro, está actualmente en proceso de licitación, varios cuadrimestres despois do

anunciado pola concelleira.

No caso do servizo de Limpeza, conserxería e control dos CEIPS dependentes do Concello de Santiago,

prestado agora sen contrato por Ferrovial Servicios, a pesar de ter uns pregos avanzados no final do

anterior mandato, o actual goberno non iniciou a licitación nos xa máis de tres anos que levamos de

mandato. A pesar de ter sido un dos contratos dos que se incluíu na presentación do proxecto de

orzamentos de 2021, e a pesar de aparecer tamén no errado plan de contratación 2020 do goberno.

Xa no servizo de prestación integral dos servizos de conserxería e limpeza en varias instalacións

deportivas municipais de Santiago, tamén sen contrato, coa empresa Lacera Servicios y

Mantenimiento o goberno actual prorrogou durante un ano, renunciando posteriormente a empresa a un

segundo ano de prórroga e polo tanto aprobándose unha orde de continuidade do servizo por acordo da

Xunta de Goberno local celebrada o 24 de maio de 2021.

En ambos servizos existen reivindicacións das e dos traballadores que é de esperar que o goberno local

escoite e tente resolver na licitación dos novos pregos. Así, na limpeza e consexaría dos CEIPs existe

unha demanda clara para que se estableza unha homoxenización de categorias profesionais -que teñen

a súa orixe en diferentes contratos e situacións- co obxectivo de ter as mesmas condicións en postos

similares. Sobre este tema existía un acordo e compromiso co goberno anterior, de Compostela Aberta,

ademais da dotación dun novo vehículo como de máis e mellor material de limpeza.

No servizo de conserxería e limpeza das instalacións deportivas existe actualmente un conflito coletivo

en vía xudicial sobre a interpretación do artigo 45 do convenio colectivo agora aplicado, relativo á

actualización a IPC dos seus salarios. Unha resolución xudicial que pode afectar substancialmente ás

cantidades económicas do contrato e na que o Concello debería prever a favor das e dos traballadores.

Tamén se reclama ampliar as melloras sociais actuais sobre todo a relativa a consolidar a mellora do 1%

nos salarios, así como que o reparto da carga horaria por instalación permita unha organización do

traballo que favoreza contratacións por xornada completa.

Tendo en conta o anterior, desde o grupo municipal de Compostela Aberta presenta para súa resposta

ORAL a seguinte PREGUNTA:

● Que intencións ou previsión ten o goberno local ao respecto destes servizos

-actualmente ofrecidos en precario e sen contrato- e da súa futura licitación e que

medidas vai adoptar para garantir que se cumpran as reivindicacións e demandas

laborais do persoal prestador destes servizos?

Santiago de Compostela, 21 de xuño de 2022

Á ATENCIÓN DO ALCALDE DE SANTIAGO

GRUPO MUNICIPAL DE COMPOSTELA ABERTA 2


